
 

Togʻ‐kon sanoati va geologiya vazirligida 2025‐yilda korrupsiya faktlariga doir 

murojaatlarni koʻrib chiqish naƟjalari haqidagi 

HISOBOT 

 

“Kon‐geologiya  vazirligining  aloqa  kanallari  orqali  korrupsiyaviy  

xatti‐xarakatlar  toʻgʻrisida  kelib  tushgan  xabarlarni  qabul  qilish  va  koʻrib  chiqish 

Reglamenti” talablari asosida  joriy yilda aloqa kanallari orqali korrupsiyaga oid 1 ta 

murojaat kelib tushgan. 

Xususan, ommaviy axborot vositalarida shu jumladan, “Tanga.uz” va “Vaqt.uz” 

veb  saytlari,  “Revizor” va  “Antikorrupsiya”  telegram kanallari orqali hamda  fuqaro 

“Sh.Sh.”  tomonidan  yuborilgan  murojaatda  “Oʻzbekiston  Texnologik  metallar 

kombinati”AJ  tomonidan  amalga  oshirilayotgan  xaridlar  jarayonida  qonunchilik 

talabalari buzilayotganligi toʻgʻrisidagi maʼlumotlar olindi. 

Mazkur  holat  yuzasidan  Oʻzbekiston  Respublikasi  Togʻ‐kon  sanoati 

va  geologiya  vazirligining  2025‐yil  14‐avgustdagi  “Xizmat  tekshiruvi  oʻtkazish 

toʻgʻrisida”gi  100‐son  hamda  2025‐yil  29‐avgustdagi  107‐sonli  buyruqlari  asosida 

Ishchi  guruh  shakllantirilib,  2025‐yil  18‐avgustdan  15‐sentyabr  kuniga  qadar 

“Oʻzbekiston texnologik metallar kombinaƟ” aksiyadorlik jamiyaƟda xizmat tekshiruvi 

oʻtkazildi. 

Oʻtkazilgan oʻrganishlar naƟjasida “Oʻzbekiston texnologik metallar kombinaƟ” 

aksiyadorlik jamiyati xaridlar jarayonida 7 ta nomuvofiqliklar aniqlandi. 

Xizmat  tekshiruvi  tadbiri  davomida  aniqlangan  kamchiliklarni  bartaraf  etish 

hamda  kelgusida  shu  kabi  kamchiliklarga  yoʻl  qoʻymaslik  uchun  tegishli  

chora‐tadbirlarni  ishlab  chiqish  hamda  xaridlarni  amalga  oshirishda  qonunchilik 

va ichki meʼyoriy hujjatlar talablarining toʻliq bajarilishini taʼminlash boʻyicha xizmat 

tekshiruvining  xulosasi  va amalga oshirilgan  ishlar  yuzasidan maʼlumotlar Togʻ‐kon 

sanoati  va  geologiya  vazirining  2025‐yil  19‐sentabrdagi  01‐54‐19092025‐sonli 

topshirigʻi “Oʻzbekiston Texnologik metallar kombinaƟ” AJga yuborildi. 

“Oʻzbekiston  Texnologik  metallar  kombinati”  AJ  rahbariyati  tomonidan  

2025‐yil  20‐sentyabr  kuni  128‐son  buyruq  qabul  qilinib,  unda  xizmat  tekshiruvi 

davomida ushbu  Jamiyatning xaridlar  jarayonida aniqlangan kamchiliklarni bartaraf 

etish  boʻyicha  tegishli  chora‐tadbirlar  rejasi  ishlab  chiqish  va  kelgusida  xato  

va kamchiliklar  takrorlanmaslik maqsadida masʼul  xodimlarga  xaridlar bilan bogʻliq 

tartib‐taomillarning talablarini toʻliq bajarish topshirilgan. 

2025‐yil davomida vazirlik tizim korxonalarining aloqa kanallari orqali jami 2530 

ta  murojaatlar  kelib  tushgan,  shundan  2486  tasi  oʻz  vatqida  koʻrib  chiqilishi 

taʼminlangan, 44 ta murojaatlar qoʻrib chiqilmoqda. 

 


